Espediente-zk.: 2023020

Kontratazioaren xedea: "Eusko Jaurlaritzaren I+G programen MESI (Monitorizazio
eta Ebaluazio Sistema) txostena eta txosten osagarriak egiteko zerbitzua” emateko
aholkularitza-zerbitzuak.

Dokumentua: Preskripzio teknikoen plegua.

1. SARRERA

Aurrekariak: “MESI: Eusko Jaurlaritzaren I+G programak Monitorizatu eta
Ebaluatzeko Sistema”.

SPRI Enpresa Garapenerako Euskal Agentziak (aurrerantzean, "SPRI"”) kudeatzen
ditu Eusko Jaurlaritzaren I+G laguntzeko programak.

2011ko ekitaldiaz geroztik, SPRIk urtero egin du programa horien inguruko txosten
sorta bat, programa bakoitzaren jarraipenera eta monitorizaziora zuzenduta.
Txosten horietan, ekonomia eta finantza arloko datuak ez ezik, I+G alorrean
egindako inbertsioaren emaitzei eta inpaktuari lotutako datuak ere jasotzen dira.

Ondoren, eta paraleloan, I+G programa horien monitorizazio eta ebaluazioa modu
bateratuan egiten hasi zen SPRI 2013ko ekitaldian, ordura arteko enpresen
banakako informazio horretan oinarrituta.

Prozesu honen emaitza «MESI: Eusko Jaurlaritzaren I+G programak Monitorizatu
eta Ebaluatzeko Sistema» izenekoa izan da, zeina gaur egun kudeaketa-tresna
baliotsua baita analisia egiteko, joerei erreparatzeko eta I+G programen inguruko
ondorio globalak ateratzen saiatzeko.

Ibilbidean zehar, MESI behin baino gehiagotan berrikusi egin izan da une
bakoitzean interesekotzat jo diren datu eta informazio horiek txertatzeko; beraz,
beti ikusi izan da etengabeko garapenerako eta hobekuntzarako tresna gisa.
Prozesu honen emaitza moduan, 2019 eta 2020ko ekitaldietan MESIren osagarri
diren bi txosten egin ziren, batetik, programen onuradunen profila aztertzera
bideratuak, eta bestetik, ZTBPn (Zientzia, Teknologia eta Berrikuntza Plana) eta
RIS3 estrategian (Espezializazio Adimenduneko Estrategia) ezarritako helburuak
lortzeko I+G programek Euskadin egindako ekarpena ebaluatzera bideratuak.

2. KONTRATAZIOAREN HELBURUA

SPRIren Teknologia, Berrikuntza eta Jasangarritasun arloak, Teknologia Sailaren
bidez, honako zerbitzu hauek kontratatzeko beharra du:

“Eusko Jaurlaritzaren I+G programen MESI (Monitorizazio eta Ebaluazio Sistema)

txostena eta txosten osagarriak egiteko zerbitzua”.
Hauek dira une honetan SPRIk kudeatzen dituen I+G programak:

HAZITEK: enpresen ikerketetara bideratutako lehiakortasunerako laguntza
guztiak biltzen ditu. Lehen programa honek bi proiektu mota hartzen ditu
barne: lehiakortasun-proiektuak eta proiektu estrategikoak.

ELKARTEK: ZTBES sareko (Zientzia, Teknologia eta Berrikuntzaren Euskal
Sarea) eragileen ikerketa-proiektuei bideratutako lehiakortasun-laguntza
guztiak hartzen ditu barne. Bigarren programa honetan hiru motatako
proiektuak/ekintzak sartzen dira: lankidetzan egindako oinarrizko ikerketa-
proiektuak, industria-potentzial handiko ikerketa-proiektuak eta interes
bereziko ekintza osagarriak; azken horiek barne hartzen dituzte EAEko ZTB
sistemako bitartekaritza-proiektuak, zaintzari, hedapenari, koordinazioari
eta abarri lotutakoak.

EMAITEK+: Zentro Teknologiko Multifokalizatuen eta Ikerketa
Kooperatiboko Zentroen (IKZ) finantzazio publikoa bideratzeko tresna
komuna.

AZPITEK: Zentro Teknologiko Multifokalizatuen eta Ikerketa Kooperatiboko
Zentroen (IKZ) azpiegitura zientifiko-teknologikoak erosteko laguntza-
programa.

Aurrerantzean, "“SPRIk kudeatzen dituen Eusko Jaurlaritzaren I+G
programak” deituko diegu programa horiei, modu bateratuan.

Enpresa lizitatzaileek esteka honetan kontsulta dezakete une honetan SPRIk
kudeatzen dituen Eusko Jaurlaritzaren I+G programei buruzko informazioa:
https://app3.spri.net/ayudaspri/?idioma=eu

Kontratuaren xede diren jarduerak Euskal Autonomia Erkidegoan egingo dira.

3. EGINGO DIREN JARDUEREN HELBURUAK ETA DESKRIBAPENA

Helburuak

SPRIko Teknologia Sailari honako entregagaien hasierako bertsioak eta azken
bertsioak egiten eta igortzen laguntzea da helburua:

I. ENTREGAGAIA: datuen eta informazioaren eredu egituratua,
txostenetan erabilitako eta aurkeztutako informazio osoa jasotzen duena.

II. ENTREGAGAIA: SPRIk kudeatzen dituen Eusko Jaurlaritzaren I+G
programen MESI (Monitorizazio eta Ebaluazio Sistema) txostena.

e III. ENTREGAGAIA: SPRIk kudeatzen dituen Eusko Jaurlaritzaren I+G
programek ZTBPn (Zientzia, Teknologia eta Berrikuntza Plana) eta RIS3
estrategian duten ekarpen mailari buruzko txostena.

e IV. ENTREGAGAIA: SPRIk kudeatzen dituen Eusko Jaurlaritzaren I+G
programen onuradunen profilaren azterketa-txostena.

Aurrerantzean, “Txostenak” deituko diegu, modu bateratuan, honako hauei:
MESI txostena; SPRIk kudeatzen dituen Eusko Jaurlaritzaren I+G programen
ekarpen mailari buruzko txostena; eta SPRIk kudeatzen dituen Eusko
Jaurlaritzaren I+G programen onuradunen profila aztertzeko txostena. Hala,
“Entregagaiak” deituko diegu, modu bateratuan, honakoei: I. entregagaia, II.
entregagaia, III. entregagaia eta IV. entregagaia.

Kontratuaren xede diren jarduerak

Honako lanak egitea da kontratu honen helburua; entregagaien hasierako bertsioa
eta azken bertsioa entregatzean amaituko dira lanak, jarraian deskribatuko
ditugun baldintzen arabera:

1. Entregagaien hasierako bertsioak egitea eta entregatzea:

o L. ENTREGAGAIA:

Txostenetan erabilitako eta aurkeztutako informazio osoa jasotzen duen
datuen eta informazioaren eredu egituratu bat diseinatu, sortu eta SPRIren
eskuetan utzi beharko du kontratistak.

Gaur egun, batez ere, Microsoft Excel eta Powerpoint softwarea eta
fitxategiak erabiliz kudeatzen da Txostenak egiteko erabilitako
informazioa, aurrez SPRIk emandako datu-base batzuetan oinarrituta;
SPRIk kudeatzen dituen Eusko Jaurlaritzaren I+G programa guztien eta
horien deialdien gaineko beharrezko informazioa jasotzen dute datu-base
horiek. Deialdi horiek, aurrez egindako txostenetan jarraitutako egiturari
jarraituz aztertzen dira.

Gaur egungo datu-bolumen handia dela eta, goian aipatu ditugun
programa informatikoen bidez erabilitako informazioa antolatu egin behar
da, trazabilitate egokia egon dadin, jatorriko datuetatik hasi eta
Txostenetan modu egituratuan eta aztertuan aurkeztutako informaziora
arte.

Hala, sortutako datuen eta informazioaren ereduak barne hartu behar ditu
informazio osoa eta Txostenak egiteko orduan egindako kalkulu guztiak.

o II. ENTREGAGAIA:

Esleipendunak "MESI txostena” egin eta igorri behar du.

Horretarako, SPRIk kudeatzen dituen Eusko Jaurlaritzaren I+G programa
guztien inguruko beharrezko datu-baseak eta informazio guztia jarriko ditu
eskura SPRIk, baita horien deialdiei dagokien informazioa ere. Informazio
horrek eta aurreko atalean adierazitako Microsoft Officeko tresnetan
oinarritutako datuen eta informazioaren ereduak osatuko dute urteko MESI
txostena egiteko beharrezko informazioaren oinarria. Kontratuaren
esleipendunak garatuko du MESI txosten osoa, SPRIko Teknologia Saileko
langileen gainbegiradapean eta horien gidalerroekin. Aurreko ekitaldietako
txostenei jarraipena eman behar die MESI txostenak.

Orientazio gisa, eta gida gisa balio dezan, 2021leko ekitaldiko MESI
txostenaren edukia eta egitura zehaztuko ditugu jarraian:

e Testuingurua eta txostenaren irismena.

e Denboran zeharreko bilakaeraren analisia.

e Sintesia eta ekitaldiaren ikuspegi globala.

e Ekitaldiko baliabideen eta onuradunen informazioa.

e I+G emaitzen inguruko informazioa.

e EAEkKo enpresa-ehunean izan duen eraginaren inguruko informazioa.

e Proiektuen banaketaren gaineko informazioa eta analisia, RIS3
(Research and Innovation Strategy for Smart Specialisation)
ikuspegiaren arabera.

e Eranskinak:
o MESI ereduaren laburpena
o Bilakaera historiko osoa
o 2021eko MESIko adierazleen xehetasunak

o Metodologiaren xehetasunak

o III. ENTREGAGAIA:

SPRIk kudeatzen dituen Eusko Jaurlaritzaren I+G programek Euskadiko
ZTBPn (Zientzia, Teknologia eta Berrikuntza Plana) eta RIS3 estrategian
duten ekarpen mailari buruzko txostena egin beharko du esleipendunak.

Horretarako, SPRIk MESI txostena egiteko emandako informazio bera
erabili beharko du esleipendunak, baita MESI txostena egin bitartean
sortzen doazen ondorioak eta informazio gehigarria ere.

Txosten hau urtean behingoa da eta MESI txostenaren osagarria da, baina
modu independentean entregatu behar da.

Orientazio gisa, eta gida gisa balio dezan, SPRIk kudeatzen dituen Eusko
Jaurlaritzaren I+G programek ZTBSn eta RIS3n izan zuten ekarpen mailari
buruzko 2021eko txostenak izandako edukia eta egitura zehaztuko ditugu
jarraian:

e Testuingurua eta analisiaren irismena

e I+G programek ZTBS-2030en helburuei egindako ekarpenaren
balorazioa

e Ondorioak

Esleipendunak txosten bat egin beharko du, SPRIk kudeatzen dituen Eusko
Jaurlaritzaren I+G programen onuradunen profila eta tipologia aztertzeko.

Horretarako, SPRIk MESI txostena egiteko emandako informazio bera
erabili beharko du esleipendunak, baita MESI txostena egin bitartean
sortzen doazen ondorioak eta informazio gehigarria ere.

Txosten hau urtean behingoa da eta MESI txostenaren osagarria da, baina
modu independentean entregatu behar da.

Orientazio gisa, eta gida gisa balio dezan, 2021eko ekitaldiko txostenaren
edukia eta egitura zehaztuko ditugu jarraian:

e Testuingurua eta analisiaren irismena

o Ekitaldi honetako deialdiko onuradunen analisia eta orain arteko
bilakaera

e Ondorioak

Orain arte egindako txostenak barnekoak dira, SPRIren eta Eusko
Jaurlaritzaren barne-kontsumorako; hala, ez dira eremu horretatik kanpo
argitaratu edo zabaldu.

2. Entregagaien azken bertsioak egitea eta entregatzea:

Esleipendunak SPRIri emandako Entregagaien hasierako bertsioetan
oinarrituta, beharrezkotzat jotzen dituen hobekuntza eta zuzenketa guztiak
egiteko eska dezake SPRIk.

Esleipendunak hasierako Entregagaietan jaso eta txertatu behar ditu SPRIk
proposatutako hobekuntza eta zuzenketa guztiak eta, behin txertatu ondoren,
SPRIren esku utzi behar ditu Entregagaien behin betiko bertsioak.

Entregagaien azken bertsioak behin betikoak direla ulertuko da, SPRIk jaso eta
behin betiko onartzen dituenean. Horretarako, SPRIk komunikazio bat bidaliko
du, behin betiko bertsiotzat onartzen dituela adierazteko.

Kontratuaren irismena

Kontratu honek aurrez deskribatutako zeregin guztiak gauzatzeko jarduera eta
zeregin guztiak biltzen ditu.

Zerbitzuaren dimentsionamendua

Proiektuari esleitutako lantaldeak eman beharreko zerbitzuaren beharretara
egokitu beharko du; horretarako, zeregin bakoitza egiteko baliabide egokiak
izendatu beharko ditu, eta era arrazoituan esleitu beharko ditu administrazio-
baldintza partikularren pleguan jasotzen diren profilak. Erreferentzia gisa,
gutxienez honako profilek osatu beharko dute lantaldea:

o I. entregagaia diseinatzeko eta sortzeko:

- Microsoft Office 365eko tresnetan (batez ere, Excel eta Powerpoint) datuak
eta informazioa kudeatzeko aholkulari-profila duten langileak.

o Txostenak egiteko eta bidaltzeko:

“Aholkulari espezialista” profileko langileak. I+G programei dagokien
informazioaren tratamendu agregatua egiten esperientzia izatea baloratuko
da, baita Preskripzio Teknikoen Plegu honetan aurreikusitakoen antzeko
txostenak egiten eta idazten esperientzia izatea ere.

4. PROIEKTUARI ESLEITUTAKO LANGILEEK IZAN BEHARREKO
PROFIL PROFESIONALA

Aurreko atalean deskribatutako lanak egiteko, aholkularitza arloan esperientzia
duten pertsonak behar dira, aurreko atalean zeregin bakoitzerako identifikatutako
profil orientagarrien araberakoak.

SPRIren Teknologia Sailak gainbegiratuko du egindako lana.

